
	1.  ՀՀ կրթության, գիտության, մշակույթի և սպորտի նախարարություն
	21.05.2024 թ.

	
	N  27/24/15285-2024

	Հայտնում  եմ, որ համաձայն ՀՀ կառավարության 2015 թվականի սեպտեմբերի 10-ի N 1062-Ն որոշմամբ հաստատված «Լրացուցիչ կրթական ծրագրերի կազմակերպման և իրականացման» կարգի 15-րդ կետի՝  ԿԳՄՍ նախարարությունը 2017 թվականից իրականացնում է ուսումնական հաստատությունների, կազմակերպությունների և անհատ ձեռներեցների կողմից ներկայացվող լրացուցիչ կրթական ծրագրերի երաշխավորման գործընթաց՝ 3 տարի ժամկետով: Հետևաբար, «2023 թվականին Լեռնային Ղարաբաղից բռնի տեղահանված անձանց համար կարճաժամկետ ուսուցման դասընթացի կազմակերպման և աշխատանքային փորձ ձեռք բերելու համար աջակցության տրամադրում» ծրագրին կարող էին մասնակցել այն կազմակերպություններն ու անհատ ձեռներեցները, որոնց կարճաժամկետ ուսուցման ծրագրերը ԿԳՄՍ նախարարության կողմից երաշխավորվել էին նախորդ  տարիներին:
Միաժամանակ տեղեկացնում եմ, ԿԳՄՍ նախարարություն ներկայացված լրացուցիչ կրթության մոդուլային ծրագրերը ունեն էական թերություններ, ինչի պատճառով էլ երաշխավորման գործընթացը երկարում է, քանի որ ծրագրերը երաշխավորվում են մեր մասնագետների խորհրդատվությամբ և աջակցությամբ թերությունները շտկելուց և լրամշակելուց  հետո: Ինչը փաստում է, որ լրացուցիչ կրթության մոդուլային ծրագրերի  երաշխավորման գործընթացը անհրաժեշտ է ծրագրերի  տեխնիկական, մեթոդական և բովանդակային որակը ապահովվելու համար:
Ի հավելումն նշեմ, որ ս/թ մարտի 10-ից հետո ներկայացված որոշ ծրագրեր արդեն ԿԳՄՍ նախարարության կողմից երաշխավորվել են, իսկ մյուսները գտնվում են լրամշակման փուլում:
	Ընդունվել է ի գիտություն։
 Հարկ է նշել, որ ծրագրի մեկնարկից մինչ օրս (2024 թվականի մայիսի 29-ի դրությամբ) ծրագրի միջոցով աջակցություն ստացած աձանց թիվը կազմում է 886, որից 884-ը ծրագրի 2-րդ՝ աշխատանքային փորձի ձեռքբերման բաղադրիչում ընդգրկվելու միջոցով։ Ծրագրի 1-ին՝ կարճաժամկետ ուսուցման դասընթացի կազմակերպման բաղադրիչով  աջակցություն է ստացել ընդամենը 2 շահառու։ Ծրագրի՝ կարճաժամկետ ուսուցման դասընթացներ նախատեսող 1-ին և 3-րդ բաղադրիչների չիրականացման հիմնական պատճառը որոշման հավելվածի 8-րդ կետով սահմանված դրույթն է, համաձայն որի ուսուցման դասընթացները պետք է կազմակերպվեն ՀՀ կառավարության 2015 թվականի սեպտեմբերի 10-ի N 1062-Ն որոշմամբ հաստատված կարգին համապատասխան։ Ծրագիրն իրականացնելու համար դիմող գործատուները գրանցված չեն ՀՀ կրթության, գիտության, մշակույթի և սպորտի  նախարարության  ուսուցումների ազգային ռեեստրում, իսկ  Կրթության, գիտության, մշակույթի և սպորտի նախարարություն մոդուլային ծրագրերի երաշխավորում ստանալու և  ռեեստրում գրանցվելու գործընթացը բավականին ժամանակատար է: 

	2. ՀՀ արդարադատության նախարարություն
	22.05.2024 թ.

	
	N /27.3/19819-2024

	«Հայաստանի Հանրապետության կառավարության 2024 թվականի հունվարի 11-ի N 57-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «օրենքի» բառից առաջ կիրառվող «Հայաստանի Հանրապետության» բառերն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածը:
	1. Ընդունվել է։
Նախագծի նախաբանից հանվել են «Հայաստանի Հանրապետության» բառերը։

	3.   ՀՀ ֆինանսների նախարարություն
	

	
	

	13.05.2024 թ. N ՆՄ/ԺՍ-2-1/15594-2024 գրությամբ ուղարկվել է կարծիքի, սակայն մինչ օրս կարծիք չի ներկայացվել։
	



